
Atassut Bentiaraq Bendtsen Ottosen  

 

Nunani Avannarlerni Killerni “Immamik Minguitsuutitsinermut Nersornaammik” 

pilersitsinissamik aningaasaliinissamillu taperseeqqullugit Savalimmiuni, Kalaallit Nunaanni 

aamma Islandimi Naalakkersuisut Nunat Avannarliit Killiit Siunnersuisoqatigiiffiannit 

kaammattorneqarput, taanna piujuaannartitsinermik tunngaveqarluni immamit pisuussutinik 

aqutsinissamik atuinissamillu kiisalu immami avatangiisit peqqissuunissaasa 

pisuussuteqarluarnissaasalu nukittorsarneqarnissaanik immikkut suliniuteqartunut 

iliuseqartunullu tunniunneqartassaaq. 

(Aallartitat siulittaasuat Vivian Motzfeldt) 

 

Pinngortitarsuatta allanngoriartornera allanngortissinngaanngilarput, taamaattorli nukigut tamaasa 

sapinngisarpullu tamaat paarilluassavarput eqqiluitsuutillugulu. Makku oqaatsit 

uteqattaartariaqanngilagut, “Aalisarneq nunatsinni aningaasarsiorfitta pingaarnersaraat…” 

tamakkumi nalunngilluareerpagut. 

Taamaattorli toqqaannarnerusumik pisortaniit qanorpiaq iliuuseqarnissarput eqqartortigu. Nunat 

avannarliit, nunarsuullu sinneraniit avatangiisit pillugit suliniaqatigiiffippassuit attavigalugit 

aningaasaleeqataaqqullugit ikiortiseritigit. Imartatta naqqa salinneqarli, qassutikorpassuillu 

piiarlugit. 

Kiisalu una siunnersuut assut tapersernartipparput, kaammattuimmammi inuit akornimminni 

nammineerlutik iliuuseqarlutik pinngortitatsinnik paarsilluaqataanissaannut kaammattuilluarmat. 

Tamattami inuit pinngortitarput suli nammineerluta paarilluarnerusariaqarparput, 

illoqarfimmiuugutta aalisartuugutta Piniartuugutta angajoqqaaguttaluunniit pisortat utaqqiinnarnagit. 

Meeqqagut, inoqatigut kaammattortuartigit pinngortitarsuarput paarilluaqqullugu, tamattami 

akisussaaqataavugut. 

Taamatut naatsumik oqaaseqarluta siunnersuut toqqaannartumik akuersaarparput. 


